
60

20
11

/9
/1

9 
 )8

47
ە )

مار
ژ

زش
وەر

وا بڕیارە رۆژی چوارش������ەممە 22ی ئەم مانگە 
خولی پلە نایابەكانی كوردستان بۆ تۆپی بالە لەسەر 
ئاس������تی كچان لە شاری دهۆك ئەنجام بدرێت، لەم 
خولە 10 یانە بەشداری دەكەن و بەسەر دوو كۆمەڵە 
دابەش كراون لە ه������ەر كۆمەڵێك دوو یانە بۆ چوار 
گۆش������ەی زێڕین س������ەردەكەوێت دواتر دوو یانە بۆ 
یاری كۆتایی س������ەردەكەوێت ئەم خولە ماوەی یەك 
هەفتە دەخاینێت، یانە بەش������داربووەكانیش بریتین لە 
)ئەكاد، پێشمەرگەی سلێمانی، سەنحاریب، گارە، 
برایەتی، كۆیە، تەق تەق، رانیە، سیروانی شارەزوور، 

حاجی یاوا(.
جێگ������ەی باس������ە یان������ەی ئەكاد 
راب������ردووی  وەرزی  پاڵەوان������ی 
خولەكەیە و چاوەڕوان دەكرێت لەم 
وەرزە ركابەرییەكی بەهێز هەبێت 
نێوان یانە بەش������داربووەكان،  لە 
بەش������ێوازێكی  یانەكان  چونكە 
باش خۆیان بۆ ئەم پاڵەوانێتییە 
ئامادە كردووە و ئەم پاڵەوانێتییە 
لە لایەن یەكێتی تۆپی بالەی 

كوردستان ئەنجام دەدرێت.

بە بۆنەی ساڵیادی شۆڕش������ی 11ی ئەیلوول بەڕێوەبەرایەتی گشتی وەرزش 
و لاوان س������ەر بە وەزارەتی رۆشنبیری و لاوان-ی حكوومەتی هەرێمی كوردستان 
راكردنی قەراغی ش������ار لە شاری هەولێر بە بەشداركردنی زیاتر لە 200 یاریزان 

لەسەر ئاستی كوڕان و كچان لە هەر چوار پارێزگای كوردستان ئەنجامدرا.
لەم پێش������بركییە ژمارەیەكی زۆری بەرپرسانی حیزبی و حكوومی ئامادە بوون 
و راكردنەكە لەس������ەر ڕێگەی بەحركە بەڕێوەچوو و لە بنكەی وەرزش و لاوانی 

عەنكاوە تەواو بوو.
راكردن������ی كچان بۆ ماوەی 5 كم بوو و راكردنی كوڕان بۆ ماوەی 12 كم بوو 
و س������اڵانە ئەم راكردنە بە بۆنەی 11ی ئەیلوول ئەنجام دەدرێت و ماوەی حەوت 
ساڵە ئەم پێشبڕكێیە بە بەردەوامی بەڕێوەدەچێت و بەڕێوەبەرایەتی گشتی وەرزش 
و لاوان سەر بە وەزارەتی رۆشنبیری و لاوان خەڵاتی گرانبەهای بەسەر یاریزانە 
سەركەوتووەكان دابەش كرد، كە تیاییدا لەسەر ئاستی كوڕان 20 یاریزان و لەسەر 

ئاستی 20 یاریزان خەڵات كران.
ئەنجامی كۆتایی ئەم راكردنە بەمشێوەیە بوو.

لەسەر ئاستی كوڕان
عەلی ئەحمەد ش������اری كەركووك، 2- دڵش������ێر خورشید شاری دهۆك،   -1

3- حەیدەر عەبد عەلی لە شاری كەركووك.
لەسەر ئاستی كچان

1- دالی������ا ئەحمەد یانەی پێش������مەرگەی س������لێمانی، 2- ئامال خدر ش������اری 
كەركووك،3- شێنە عەزیز یانەی پێشمەرگەی هەولێر.

خولی پلە نایابەكانی كوردستان بۆ تۆپی بالەی كچان 
لە دهۆك بەڕێوە دەچێت

راكردنی قەراغی شار لە هەولێر بەڕێوەچوو

لە كۆتایی ئەم مانگەدا خولی نایابی كوردستان 
بۆ تۆپی باسكەی ئافرەتان دەستپێدەكات

یانەی زاخۆ گرێبەستی 
لەگەڵ كاوە حەسۆ مۆركرد

یانەی هەولێر
پشت بە حەوت یاریزانی كورد دەبەستێت

وا بڕیارە ل������ە 30ی ئەم مانگە خولی پلە 
نایابەكانی كوردس������تان بۆ تۆپی باس������كەی 
ئافرەتان دەس������تپێبكات بە بەشداریكردنی 5 
یانە، سیس������تەمی ئەم خولە بە شێوازی خول 
بە دوو قۆن������اغ بەرێوە دەچێت و یارییەكانیش 
چوون و هاتن دەبێت و هەر یانەیەك زۆرترین 
خاڵ كۆبكاتەوە دەبێتە پاڵەوانی خولەكە و لە 
خولی نایابی كوردستان هەریەكە لە یانەكانی 
)ئەكاد، سەنحاریب، گارە، سلێمانی، سیروانی 
ن������وێ( و ئەم خول������ە م������اوەی دوو مانگ 

دەستەی كارگێڕی یانەی هەولێر بەفەرمی گرێبەستی لەگەڵ 7 یاریزانی 
تیپی دووەمی یانەك������ە مۆركرد بۆ ئەوەی لە وەرزی داهاتوو لە ریزی تیپی 

یەكەم یاری بكەن لە خولی بژاردەی عێراق و جامی یەكێتی ئاسیا.
ئ������ەم حەوت یاریزانە لەس������ەر داوای راهێنەر ئەیوب ئۆدیش������و بوو، كە لە 
وەرزی رابردوو توانیان ئاس������تێكی بەرز لەگەڵ تیپی دووەمی یانەی هەولێر 
لە كوردستان پێشكەش بكەن و ببنە جێگەی رازمەندی دەستەی راهێنەرانی 

تیپی یەكەم.
یاریزانەكانیش بریتین لە )میران خەسرۆ، ئامانج كەریم، تاڵیب رەقیب، ئارام 

سلێمان، نەوزاد شێرزاد، محەمەد خالید، نیاز محەمەد(.
گرێبەستی هەر یاریزانێك 20 ملیۆن دینارە و مووچەی مانگانەیان 700 

هەزار دینارە و بۆ ماوەی یەك وەرز گرێبەستیان مۆركردووە.
جێگەی باسە لەگەڵ بانگهێشت كردنی ئەم حەوت یاریزانە ئێستا لە ریزی 

تیپی یەكەمی یانەی هەولێر 12 یاریزانی كورد هەیە.

هەفتەی رابردوو دەس������تەی كارگێڕی 
یانەی زاخۆ بەفەرمی گرێبەستی لەگەڵ 
گۆڵچ������ی هەڵبژاردەی س������وریا و یانەی 
جەیش س������ووری كاوە حەس������ۆ بۆ ماوەی 
ی������ەك وەرز مۆركرد بۆ ئ������ەوەی لە خولی 

بژاردەكانی عێراق یاری بكات.
و  س������وریایە  ك������وردی  حەس������ۆ  كاوە 
دانیشتووی ش������اری حەسكە-یە و یەكێك 
لە باش������ترین گۆڵچییەكانی وڵاتی سوریا 
لەگەڵ یانەی جەیش ئاس������تێكی بەرزی 
پێش������كەش كرد و چەندین گرێبەستی لە 
یانەكانی ئێران بۆ هاتبوو، بەڵام گشت ئەم 

گرێبەستانەی رەتكردووە.
س������ەرۆكی یانەی زاخۆ عەبدولوەهاب 
مۆركردنی  مەراس������یمی  ل������ە  بارزان������ی 
بە  ب������ەڵام  بوو،  ئام������ادە  گرێبەس������تەكە 
رەزامەندی هەردوو لا نرخی گرێبەستەكە 

ئاشكرا نەكرا.
یاریزانی  باسە ئەمە دووەمین  جێگەی 
س������ورییە، ك������ە یانەكان������ی كوردس������تان 
گرێبەس������تیان لەگەڵ مۆرك������ردووە دوای 
ئ������ەوەی یان������ەی ده������ۆك گرێبەس������تی 
لەگەڵ یاری������زان بورها صهیونی یاریزانی 

هەڵبژاردەی سوریا مۆركرد.

دەخاینێت.
یەكەم  هەفت������ەی  یارییەكانی  خش������تەی 

بەمشێوەیە.
ئەكاد – س������یروانی نوێ، س������لێمانی – 

سەنحاریب.
یەك������ەم  هەفت������ەی  ل������ە  گارە  یان������ەی 

چاوەڕوانە.
جێگەی باس������ە خولی نایابی كوردس������تان 
ل������ە لایەن یەكێتی ناوەندی تۆپی باس������كەی 

كوردستان بەڕێوە دەچێت.

NBA یاریزانە دەوڵەمەندەكانی خولی

رووسیا بووە پاڵەوانی مۆندیالی كەنارەكان

یان������ە  خول������ی  یاریزانان������ی 
یاری  لە  ئەمریكا  پیشەگەرەكانی 
تۆپی باس������كە ناس������راو بە خولی 
NBA ل������ە پێش������ەنگی یاریزانە 
دەوڵەمەندەكان������ی جیه������ان دێن بە 
تایبەت������ی ل������ە رووی مووچ������ەوە، 
 10 دەوڵەمەندتری������ن  مووچ������ەی 
یاریزان������ی خول������ی NBA بە پێی 
بۆندەكانی������ان لەگ������ەڵ یانەكانیان لە 
ساڵی 2011 بەم ش������ێوەی خوارەوەیە، 
ماڵپەڕی  ه������ەردوو  مووچان������ەش  ئەم 
)دراف������ت ئەكس������پرێس( و )ئۆیل جوبز( 

بڵاویان كردۆتەوە:
1- كۆبی براینت لە یانەی لۆس ئەنجلۆس 
لیكەرز ب������ە مووچەی )24.806.250( ملیۆن 

دۆلار لە ساڵێكدا.
2- راش������ارد لویس لە یانەی واشنتۆن ویزاردز 
بە مووچ������ەی )19.573.711( ملی������ۆن دۆلار لە 

ساڵێكدا.
3- كیڤین گارنیت لە یانەی واش������نتۆن ویزاردز بە 

مووچەی )18.866.964( ملیۆن دۆلار لە ساڵێكدا.
4- تیم دانكن لە یانەی س������ان ئەنتۆنیۆ سپێرس بە 
مووچەی )18.700.000( ملیۆن دۆلار لە ساڵێكدا.
5- مای������كل رید ل������ە یانەی میلواك������ی باكس بە 
مووچەی )18.300.000( ملیۆن دۆلار لە ساڵێكدا.
6- پاو گاسۆل لە یانەی لۆس ئەنجلۆس لیكەرز بە 
مووچەی )17.823.000( ملیۆن دۆلار لە ساڵێكدا.
7- ئەن������درێ كیریلینكۆ لە یان������ەی یۆتا جاز بە 
مووچەی )17.823.000( ملیۆن دۆلار لە ساڵێكدا.
8- جیلبەرت ئەریناس لە یانەی ئۆرلاندۆ ماجیك 
ب������ە مووچ������ەی )17.730.694( ملی������ۆن دۆلار لە 

ساڵێكدا.
9- ی������او مینگ لە یانەی هیوس������تن رۆكتس بە 
مووچەی )17.686.100( ملیۆن دۆلار لە ساڵێكدا.
10- ڤین������س كارتەر لە یانەی فینیكس س������ەنز بە 
مووچەی )17.522.375( ملیۆن دۆلار لە ساڵێكدا.
ش������ایانی باسە لەم لیستەدا ناوی باشترین یاریزانی 
خول������ی NBA لیبرۆن جێمس لە یان������ەی مەیامی 
هیت لە خۆ ناگرێت چونكە مووچەكەی تەنها )14( 

ملیۆن دۆلارە.

لە كەنارەكانی ش������اری راڤینای ئیتاڵی 
یارییەكانی شەشەمین مۆندیالی كەنارەكان 
ل������ە ی������اری تۆپی پ������ێ كۆتای������ی هات، 
هەڵبژاردەی رووس������یا ب������ۆ یەكەمجار لە 
مێ������ژوودا نازناوەكەی بەدەس������ت هێنا 
دوای ئەوەی لە یاری كۆتایی بە 
ئەنجامی 12 گۆڵ بەرامبەر 
8 گۆڵ لە هەڵبژاردەی 
بەرازیل������ی ب������ردەوە كە 
هەڵگری نازناوەكە بوو، 
دیاریكردنی  یاری  لە 
پل������ەی س������ێیەمدا 
ی  ە د ر ا ڵب������ژ هە

پورتوگال بە ئەنجام������ی 4 گۆڵ بەرامبەر 
3 گۆڵ لە هەڵبژاردەی سلفادۆری بردەوە، 
ت������ەواوی ئەنجامەكانی ئەم پاڵەوانەتییە بەم 

شێوەیە بوو:
ریزبەندی كۆتایی: 1- رووسیا 2- بەرازیل 

3- پورتوگال 4- سلفادۆر
خەڵاتی یاری پاك: نایجیریا

خەڵاتی دەستكێش������ی زێڕی������ن: ئەندرێ 
بوخلیتیسكی )رووسیا(

خەڵاتی باشترین یاریزان: ئیلیا لیۆنۆڤ 
)رووسیا(

گۆڵ������كاری مۆندیال: ئاندرێ )بەرازیل( 
14 گۆڵ

ئەو یاریزانانەی زۆرترین هاتریكیان لەخولی 
ئینگلتەرا تۆماركردووە

ئامارێكی سەرنجراكێش دەربارەی گواستنەوەی یاریزانان

سانشییز بۆ دوو مانگ لە دەرەوەی بازنەیە

یەكێتی تۆپ������ی پێی جیهان������ی لەماڵپەری 
فەرم������ی خۆی������دا)fifa.com( ئامارێك������ی 
سەرنجراكێش������ی دەرب������ارەی وەرزی هاوین������ەی 
گواستنەوەی یاریزانانی بڵاوكردەوە، لەم ئامارەدا 
چەندین ژمارەی سەیر 
نرخ������ی  دەرب������ارەی 
ژمارەی  و  یاریزانان 
یان������ەكان و ژمارەی 
ن  كا ە ن������د بۆ

دێنە بەرچاو:
* س������ەرجەم یان������ەكان ل������ە وەرزی هاوینەی 
گواس������تنەوەی یاریزان������ان ب������ڕی )2.06(ملیار 
دۆلاریی������ان خەرجك������ردووە لە م������اوەی نێوان 1ی 

حوزەیران تا 31ی ئابی ساڵی 2011. 
* یانەكانی خولی ئینگلتەرا زۆرترین پارەیان 
لە گواس������تنەوەی یاریزانان سەرفكردووە بە بڕی 
)777( ملی������ۆن دۆلار، ب������ە رێ������ژەی 38% ی 

بۆندەكانی جیهان. 
* ژم������ارەی بۆندە فەرمییەكان لە هاوینی 

2011 گەیشتە 5192 بۆند.
* ژمارەی ئەو یانانەی كە بەش������دارییان لە 
گواس������تنەوەی یاریزانان كردووە 2043 یانە بوو لە 

سەرتاسەری جیهان. 
* 304 س������كاڵا پێش������كەش ك������راوە لە لایەن 
یاریزان������ان و یانەكان، لەم س������كاڵانە رێژەی %75 

سەركەوتوو بووە.

* گرانتری������ن بۆند كە مۆرك������راوە، بۆندی 
یاریزان س������ێرجیۆ ئەگوێرۆ بوو لە گەڵ یانەی 
مان س������یتی بە بڕی 45 ملیۆن یۆرۆ، بۆندی 
یاریزان خافێر پاستۆری لە گەڵ یانەی پاریس 
سان جێرمان بە بڕی 43 ملیۆن یۆرۆ بە پلەی 
دووەم دێت، ئینجا بۆندی یاریزان رادمێل فالكاو 
لە گەڵ یانەی ئەتلەتیكۆ مەدرید بە بڕی 40 

ملیۆن یۆرۆ بە پلەی سێیەم دێت.

ل������ە هەفت������ە یەكەمەكانی خول������ی یانە 
نایابەكانی ئینگلت������ەرا بۆ وەرزی 2011 - 
2012 رێژەی گۆڵ تۆماركردن زۆر بەرزە و 
لە هەندێك ل������ە یارییەكاندا یاریزانان هاتریك 
و س������وپەر هاتریكی������ان تۆمارك������ردووە، وەك 
یاریزانان وێین رۆنی و سیرجیۆ ئەگوێرۆ كە 
هاتریكیان تۆمارك������ردووە لەو كاتەی ئەدین 
ژیكۆ س������وپەر هاتریك������ی تۆماركردووە، لە 
مێژووی خول������ی ئینگلتەرا چەندین یاریزان 

ناوی خۆیان تۆماركردووە وەك خاوەن زۆرترین 
هاتری������ك، ئەمەش ریزبەندی ئەو یاریزانانەیە 
ك������ە زۆرترین هاتریكیان ل������ە پریمەر لیگ 

تۆماركردووە:
1- ئالان شیرەر 11 هاتریك
2- رۆبی فاولەر 9 هاتریك
3- تێری هینری 8 هاتریك
4- مایكل ئۆین 8 هاتریك
5- وێین رۆنی 6 هاتریك

یانەی بەرش������لۆنەی ئیسپانی لە بەیاننامەیەكی فەرمیدا رایگەیاند یاریزان ئەلێكسیس سانشیز بۆ ماوەی 8 هەفتە لە یاریگاكان دوور 
دەكەوێت������ەوە بە هۆی پێكانەوە، یاریزان سانش������یز لە یاری یانەكەی بەرامبەر یانەی 

ریال سۆسیداد لە گێمی یەكەمدا تووشی داروشانی ماسولكە هات و یاریگای 
بەجێهێش������ت و لەدوای پشكنینی پزیشكی بەدیاركەوت كە پێویستی بە پشوو 

هەیە بۆ ماوەی دوو مانگ پێش ئەوەی دەست بە یاریكردن بكاتەوە.
سانش������یز بەم پێكانە ل������ە 13 یاری یانەی بەرش������لونە دوور دەكەوێتەوە لە 
یارییەكان������ی خولی ئیس������پانیا و خولی یانە پاڵەوانەكان������ی ئەوروپا، راهێنەر 
گواردیۆلا ناچارە پشت بە یاریزانان ئەفیلای و پیدرۆ ببەستێت 

تا كاتی گەڕانەوەی سانشیز.

ئامادەكردنی ئەم دوو لاپەڕەیە: سالار جەلال

پاڵەوانێتی یارییە 
سیانییەكانی عێراقی 
هەڵبژاردەی سلێمانی 

باڵادەست بوو

ئەمڕۆ شاندێكی گەورەی N.F.BOARD دەگەنە كوردستان

لە پاڵەوانێتی تۆپی سەرمێزی عێراقی

 سلێمانی وپێشمەرگەی سلێمانی باڵا دەست بوون

لە ش������اری سلێمانی لەس������ەر دەریاچەی 
دوكان بەسەر پەرشتی یەكێتی ناوەندی یارییە 
س������یانییەكانی عێراقی،پاڵەوانێتی كۆماری 
بۆهەڵبژاردەی شارەكانی عێراقی بەبەشداری 
هەریەك لە هەڵبژاردەی ش������ارەكانی )هەولێر، 
كەركووك، سلێمانی، دهۆك،  موسڵ، كوت، 
میسان، دیوانیە، نەجەف، بەسرە( بەشدارییان 
لە ململانێیەكانی پاڵەوانێتییەكە كرد ماوەی 
یەك رۆژی خایاند، ماوەی پێش������بڕكێیكەش 
بریتی بوو لە 1500مەتر مەلە و22كیلۆمەتر 
ڕاكردن،  س������واری و10كیلۆمەتر  پاس������كیل 
ل������ە م������اوەی پاڵەوانێتییەك������ەش یاریزانانی 
بەشداربووی پاڵەوانێتییەكە ئاستێكی بەرزیان 
پێشكەشكرد، لە ئەنجامی كۆتایشدا یاریزانی 
هەڵبژاردەی س������لێمانی توانی������ان كۆنتڕۆڵی 
پاڵەوانێتییەك������ە بكەن. ئەم������ەش ئەنجامی 

پێشبڕكێیەكەیە.
ئاستی تیپ

1- هەڵبژاردەی س������لێمانی 22خاڵ، 2- 
هەڵبژاردەی نەجەف 17خاڵ، 3- هەڵبژاردەی 

هەولێر8خاڵ
 ئاستی تاكی یاریزانان

1-جەوهەرمس������تەفا س������لێمانی، 2-كەرار 
س������اڵح نەجەف، 3-س������ەلام عەمار نەجەف، 
4-بڕوا س������ەلام س������لێمانی، 5-ئەیمەن رەعد 

موسڵ، 6-رێڤین مەحموود هەولێر
لە كۆتایش������دا خەڵات و دیاری بەس������ەر 

یاریزانان و تیپە سەركەوتووەكان دابەشكرا.

وا بڕیارە ئەمڕۆ دووشەممە شاندێكی گەورەی 
N.F.BOARD ك������ە پێكهاتوە لە س������ەرۆك 
و ئەندامان������ی یەكێتییەكە و بەش������ێكی زۆر لە 
نوێنەرانی هەرێمەكانی جیهان سەردانی هەرێمی 
كوردس������تان بكەن، بە مەبەستی ئاگاداربوون لە 
دوایین ئامادەكارییەكانی كوردستان بۆ میوانداری 
 ،)VIVA( كردنی پێنج������ەم پاڵەوانێتی جامی

كە لە ناوەڕاس������تی مانگی )5(ی ساڵی 2012 
بەڕێوەدەچێت و ئاگاداربوون لە رەوشی ئارامی و 
بەرقەراری ئاسایش و گەشەسەندن و پەرەپێدانی 
هەرێمی كوردستان لە هەموو لایەك بۆ دڵنیابوون 
و س������ەلماندن، بۆ ئەوەی بەرپرسانی هەرێمەكانی 
جیهان دڵنیابن لە ئەنجامدانی ئەم پاڵەوانێتییە لە 

هەرێمی كوردستان.

لە شاری سلێمانی لە هۆڵی داخراوی یانەی 
وەرزشی پێشمەرگە بەسەر پەرشتی یەكێ�تی تۆپی 
سەرمێزی عێراقی و بەهاوكاری لقی یەكێتییەكە، 
قۆناغی دووەمی پاڵەوانێت�ی تۆپی س������ەرمێزی 
یانەكانی عێراق بۆ ئاستی كوڕان كۆتایی هات. 
كە تێدا هەریەك لە یانەكانی )دهۆك، س������ۆڵاڤ، 
سلێمانی، برایەتی، ئەكاد، پێشمەرگەی سلێمانی، 
هەڵەبجە، سەناعە، مەشخاب،كوفە( بەشداریان كرد 
بۆماوەی سێ رۆژ یاریزانانی یانە بەشداربووەكان 
ملمڵانیان بوو لەس������ەر بەدەس������تهێنانی پلەكانی 
پێش������ەوەی خولەكە. یانەكانیش بۆ هەر تیپێك بە 
پێنج یاریزان بەشداریانكردبوو، لە تەواوی رۆژانی 
خولەكە یاریزانانی تیپەكانی بەشداربوو ئاستێكی 

بەرزیان پێشكەش������كرد، بە تایبەت������ی یاریزانانی 
هەرسێ یانەی س������لێمانی وپێشمەرگە وبرایەتی 
ملمڵان������ێ بەهێزی������ان دەكرد بۆ بەدەس������تهێنانی 
نازناوی خولەكە، سەرئەنجامیش یانەی سلێمانی 
بۆدووەم وەرز لەس������ەر یەك توانی نازناوی خولەكە 
بەدەست بهێنێت. ئەنجامی تیپەكانیش بەم شێوەی 

خوارەوە بوو .
2-یانەی  17خ������اڵ،  س������لێمانی  1-یان������ەی 
پێشمەرگەی سلێمانی 16خاڵ، 3-یانەی برایەتی 

12خاڵ
ب������ەم ئەنجامەش ه������ەردوو یانەی س������لێمانی 
وپێشمەرگەی سلێمانی نوێنەرایەتی عێراق دەكەن 

لەجامی یانەكانی عەرەبی.

تیپی پایسكلسواری یانەی هەولێر بەشداری لە پاڵەوانێتی یانەكانی عەرەب دەكات

لە ڕەوشی نۆژەنكردنەوەی یاریگای 
كەركووك پرسرایەوە

حوسێن عەلی حوسێن بڕوانامەی مامۆستای 
نێودەوڵەتی شەتڕەنج )IM( بەدەست دێنێت

دوای ئەوەی تیپی پایسكلس������واری یانەی هەولێر توانی لە خولی 
عێراق پلەی دووەم بە دەستبهێنێت، یەكێتی پایسكلسواری عێراق بڕیاریدا 
یانەی هەولێر و دغارە دەستنیشان بكات بۆ ئەوەی نوێنەرایەتی عێراق 
بكەن لە پاڵەوانێتی پایسكلسواری یانەكانی عەرەب، كە لە مانگی 11 

لە شاری دوبەی وڵاتی ئیمارات بەڕێوە دەچێت.
ئەم پاڵەوانێتییە لەس������ەر ئاستی پێش������كەوتووان بۆ كوڕانە و یانەی 
هەولێر پشت بە شەش یاریزان دەبەستێت بۆ ئەوەی بتوانێت ئەنجامێكی 
باش بە دەستبهێنیت و یاریزانەكانیش بریتین لە )ئامانج شێرزاد، جۆڤان 

تۆمی، سلێمان سامی، ماسیمۆ فەریق، رێباز موزەفەر(.
جێگەی باس������ە هەریەكە لە عەبدولقادر نورەدین و موسا موحسین 

راهێنەرایەتی یانەی هەولێر دەكەن و هەردوو راهێنەر لە 
هەمان كاتدا یاریدەدەری راهێنەری 

ی  ە د ر ا ڵب������ژ هە

بەمەبەس������تی لە نزیكەوە ئاگادار بوون لە ڕەوش������ی نۆژەن كردنەوەی 
یاریگای نێوەوڵەتی ش������اری كەركووك، وەفدێك������ی نوێنەرایەتی لێژنەی 
ئۆڵۆمپی كەركووك كە لە هەریەك لە س������ەرۆكی نوێنەرایەتی لێژنەكە و 
چەند یەكێتییەكی وەرزشی شارەكە وسەرۆكی یانەكانی شاری كەركووك 
وچەندین راگەیاندنكار بەش������داری بەسەركردنەوەی یاریگەی نێودەوڵەتی 
ش������ارەكەیان كردو لە نزیكەوە ئ������اگاداری ڕەوش������ی كاروچاڵاكییەكانی 
نۆژەنكردنەوەك������ە بوون، كاری نۆژەن كردن������ەوەی یاریگاكەش بەهەردوو 
كۆمپانیای ئاڤا س������پۆڕتی توركی و رەش������یدی عێراقی دراوە كە بڕی 
24ملیار دیناری لەلایەن وەزارەت������ی وەرزش و لاوانی عێراقی بۆتەرخان 
ك������راوە، بۆت������ەواوی نۆژەنكردن������ەوەی یاریگای نێودەوڵەت������ی ئۆڵۆمپی 
شاری كەركووك، كە پیش������تر ئاوارە گەڕاوەكانی شاری كەركووكی تێدا 
نیشتەجێبوون،پێشتریش لەسەر داوای وەرزشكارانی شارەكە ئەو یاریگەیە 
نۆژەن كرایەوە تەواوی ئاوارەكانی ناو یاریگاكەش قەرەبووكرانەوە، قۆناغی 
ن������ۆژەن كردنەوەی یاریگاكەش ب������ە دوو قۆناغ دەبێت، قۆناغی یەكەم كە 
ماوەی ش������ەش مان������گ دەخایەنێت دیزاین كردن������ی یاریگاكە دەبێت، لە 
قۆناغ������ی دووەمیش كە 18مانگ دەخایەنێ ت������ەواوی یاریگەكە نۆژەن 

دەكرێ�تەوە.

دوای بەش������داریكردنی یاریزانی نێودەوڵەتی حوس������ێن عەلی حوسێن لە 
خولێكی داخراوی شەتڕەنجی نێودەوڵەتی، كە لە شاری تبلیسی پایتەختی 
وڵاتی جۆرجیا لە روژانی 31 تاكو 5 ئەیلولی 2011 بە بەش������داری 10 
یاریزان������ی نیودەوڵەتی كە 3 یاریزانیان هەڵگری بڕوانامەی مامۆس������تای 
گەورەن دوو كەس������یان بڕوانامەی مامۆس������تای نێودەوڵەتییان هەیە و دوو 
یاریزان هەڵگری بڕوانامەی مامۆس������تا و س������ێ یاریزانیش كە ریزبەندی 
نێودەوڵەتیان هەیە بە سیس������تەمی هەموو دژ یەك بە 9 جەولە بەڕێوە چوو 
كە یاریزان حوسێن عەلی حوسێن توانی بە پلەی سێیەم بێت بە كۆكردنەوە 

ی 5،5 خاڵ و ئەنجامی كوتاییش بەم شێوەیە بوو 
1- بانس������ولی لیف������ان جورجیا 2،2612GM- ش������ان كوان 

،2219FM  سەنگافورە
 .2365Norm IM 3- حوسێن عەلی حوسێن

بەم ش������ێوەیە یاریزانی ناوبراو بڕوانامەی 
مامۆس������تای نێودەوڵەتی لە لایەن یەكێتی 
ش������ەتڕەنجی نێودەوڵەتی شەتڕەنج پێبەخشرا، 
ئەم������ە دەبێتە دووەم یاریزان������ی كورد كە ئەم 
بڕوانام������ەی وەردەگرێ������ت دوای یاریزانی 
نێوەدەوڵەت������ی نوح عەلی حوس������ێن-ی 

برای.
شایەنی باسە ناوبراو لەگەڵ شاندی 
تیپی ش������ەتڕەنجی عێراقی كوڕان و 
كچان بەش������داری مەشقی ڕاهێنان 
لە وڵات������ی جۆرجیا دەكات لە 14 

یاریزان و 4 ڕاهێنەر پێكهاتبوو.

پایسكلس������واری عێراقن و زیاتر لە 5 یاریزانی یانەی هەولێر لە ریزی 
هەڵبژاردەی عێراق یاری دەكەن و لە وەرزی رابردوو یانەی دغارە پلەی 

یەكەم و یانەی هەولێریش پلەی دووەمی بە دەستهێنا.


